 Hüceyrəvi immun cavab və onun mexanizmi

   Orqanizmdə antigenin zühur etməsindən, onun quruluşu və miqdarından asılı olaraq immun cavab başlayır. Beləliklə immun cavab antigenlə inisiasiya olunur və yuxarıda göstərildiyi kimi, immunokompetent hüceyrələr və həll olan amillərlə təmin edilir. İmmun cavabın ilk mərhələsi – antigenin makrofaqlara təqdim edilməsi prosesindən ibarətdir. Buna prezentasiya (ingliscə, present  -bağışlamaq, təqdim etmək) deyilir. Prezentasiya antigenin faqositoza məruz qalması, bu hüceyrələrin faqolizosomlarında onun “işlənilməsi” və işlənmiş antigenin II sinif MHC ilə Kompleksdə To – helperlərə təqdim edilməsini əhatə edir . Antigen faqositoz olunmadan digər antigen təqdimedici hüceyrələrə də təqdim oluna bilər. Antigenin faqositozu PNL vasitəsilə də baş verə bilər, lakin bu hüceyrələr faqositoz obyektinə qarşı spesifikliyə malik deyildirlər, hərçənd faqositoz bunlarda daha fəal olur. Fəallaşmış makrofaqlar antigenin təqdim edilmə prosesində çoxsaylı həll olunmuş amillər, o cümlədən IL-1,  IL-6,  IL-12, SNA-α, γ-IFN  hasil edir. Bununla əlaqədar olaraq makrofaqlar Tο-helperlərə bilavasitə təmasda olduqda, eləcə də distansion vəziyyətdə onları aktivləşdirə bilirlər.
Th1-limfositlərdə hasil olunan bütün sitokinlər başlıca olaraq hüceyrəvi immunitetin inkişafına səbəb olur  -  sitotoksik CD8+ hüceyrələri ( Ts ) aktivləşdirir .  Ts – limfositlər Th1 – limfositlərin hasil etdikləri sitokinləri və eləcə də limfositotoksinlər, yəni toksik substansiyalar  -  perforin, qranizm və qranulizin sintez  edirlər. Sonuncular yad antigen daşıyan hədəf – hüceyrələrin lizisini təmin edirlər. Bu hüceyrələrin qalıqları sonradan faqositlərlə udulur, onlarda dezinteqrasiyaya uğrayır və orqanizmdən molekulyar formada xaric olunurlar.
       Qeyd etmək lazımdır ki, toxumalarda Ts – limfositlərdən fərqli olaraq T - tipli effektor hüceyrələr – ləng tipli yüksək həssaslığa  (LTYH) təmin edən Th1 – asılı limfositlərdə vardır. Onlar limfokinlər – makrofaqların və neytrofillərin miqrasiyasını inhibisiya edən və bu hüceyrələrin miqrasiyasını aktivləşdirən, makrofaqların aqreqasiyasını aktivləşdirən amillər hasil edirlər. Bütün bu limfokinlərin təsiri antigenləri toxumalardan, orqanizmdən kənarlaşdırmaq məqsədilə makrofaqlara və digər faqositlərə, hətta limfositlərə yönəlmişdir.
